
2026: 12 meses de sensibilización en prol da 
IGUALDADE NOS COIDADOS DESDE A CORRESPONSABILIDADE

Setembro do 2026

A conciliación corresponsable na 
«Proposta de CCOO por un Pacto integral e estatal de coidados»

Coma todos os meses, esta campaña pretende informar e sensibilizar. Porque temos a idea de
que  tanto  a  nosa  afiliación  como  a  sociedade  enteira  sexan  partícipes  da  proposta  do
feminismo  sindical  de  CCOO,  poñemos  a  vista  no  carácter  esencial  dos  coidados  no
desenvolvemento da poboación e do traballo, no desenvolvemento da vida.

Para o mes de setembro, a campaña do Gabinete de Igualdade do Sindicato Nacional de CCOO
Galicia continúa co resumo das 

100 medidas para un Pacto integral e estatal de coidados1

Como parte da nosa loita por un modelo de coidados comprometido coas persoas necesitadas
dese coidado así como coas persoas coidadoras, poñemos o acento na corresponsabilidade,
non só entre mulleres e homes, senón tamén entre persoas e entidades públicas e, sobre todo,
no desenvolvemento de empresas corresponsables de verdade coa sociedade.

Esta vez traemos medidas afastadas da negociación colectiva, pero que se focalizan nas tarefas
que deben poñer en marcha as Administracións públicas, dado que a mellora das políticas pú-
blicas de coidados significaría, necesariamente, unha achega transversal á corresponsabilidade,
neste caso aquela que emana directamente dos organismos estatais, autonómicos ou locais co-
rrespondentes. A eficacia destas medidas dependerá da promoción duns coidados que xa non
dependan da tradición machista que responsabiliza deles as mulleres. Así, CCOO promove o se-
guinte:

Un Estado garante, isto é, creador e mantedor de medidas públicas de calidade e gobernanza:

 Priorizar os servizos profesionais de coidados de titularidade e xestión pública directa.

 Traballar nun deseño rápido, simplificado e accesible a toda a poboación dos procede-
mentos administrativos vinculados aos servizos e prestacións de coidados, para que lles
resulten de fácil tramitación, homoxeneizando o sistema no nivel estatal (creación de
portelos únicos interadministrativos e interdepartamentais).

1 Ligazón ao documento completo das 100 medidas: 
https://ccoo.es/144027701802253faf077eb6a97f7d80000001.pdf/

Co financiamento de:



 Creación de espazos de información e recursos para o coidado, en organismos cercanos
á cidadanía (oficinas de coidados); espazos de referencia nas cidades e zonas rurais (es-
pecialmente necesarios en Galicia, dado o envellecemento poboacional e a dispersión
xeográfica).

 Reducir os tempos de xestión municipal e autonómica nos proceso de valoración, reco-
ñecemento de grao e asignación da prestación por dependencia (debería resolverse en
tres meses).

 Priorizar os modelos de atención centrada na persoa dos servizos profesionais de coida-
dos. Aumentar a oferta e a combinación de servizos profesionais de coidados de longa
duración (asistencia a domicilio, asistencia de proximidade e atención residencial). Que
non sexan ríxidos nin excluíntes,  senón adaptados ás situacións persoais  da persoa
afectada, garantindo cobertura profesional no caso de requirir coidados 24 h/365 días
ao ano.

 Dotar de partida orzamentaria e cobertura suficiente un catálogo de axudas técnicas,
axudas de mobilidade e dispositivos de apoio que fomente a promoción da autonomía
das persoas dependentes, incidindo positivamente tamén nas persoas coidadoras.

Estado garante: medidas públicas de calidade e gobernanza. Coidados e novas tecnoloxías:

 Garantirlles ás persoas traballadoras destes sectores a formación, cualificación e capa-
citación continua en novas tecnoloxías aplicadas aos coidados, a cargo das empresas e
Administracións públicas.

 Garantir por lei que as plataformas dixitais que ofertan profesionais de coidado e aten-
ción  domiciliaria  a  persoas  cumpren  cos  estándares  de  emprego  digno  e  coas
condicións laborais e salariais dos convenios sectoriais de coidado convencionais de
referencia.

